
ХУЛОСА 

оид ба натиҷаи чорабинии аудитории Муассисаи таълимии “Донишгоҳи 

давлатии молия ва иқтисоди Тоҷикистон” дар давраи аз моҳи апрели соли 

2024 то то моҳи январи соли 2026. 
 

1. Хулосаи Палатаи ҳисоби Ҷумҳурии Тоҷикистон тибқи моддаҳои 1, 7 ва 

41 Қонуни Ҷумҳурии Тоҷикистон “Дар бораи Палатаи ҳисоби Ҷумҳурии 

Тоҷикистон” аз рӯйи натиҷаи чорабинии аудиторӣ дар Муассисаи таълимии 

“Донишгоҳи давлатии молия ва иқтисоди Тоҷикистон” дар давраи аз моҳи 

апрели соли 2024 то моҳи январи соли 2026 таҳия гардида, дар ҷаласаи ҳайати 

мушовараи Палатаи ҳисоб баррасӣ ва тасдиқ карда шудааст. 

2. Муассисаи таълимии “Донишгоҳи давлатии молия ва иқтисоди 

Тоҷикистон” (минбаъд Донишгоҳ) дар асоси қарори Ҳукумати Ҷумҳурии 

Тоҷикистон аз 11.05 соли 2012, №227 бо роҳи муттаҳидсозии Муассисаи 

давлатии таълимии “Донишкадаи молияи Тоҷикистон” ва Муассисаи давлатии 

таълимии “Донишкадаи иқтисодии Тоҷикистон” ба Муассисаи таълимии 

давлатии “Донишкадаи молия ва иқтисоди Тоҷикистон” таъсис дода шуда, 

минбаъд бо қарори Ҳукумати Ҷумҳурии Тоҷикистон аз 27.03 соли 2018, №169 

ба Муассисаи таълимии “Донишгоҳи давлатии молия ва иқтисоди 

Тоҷикистон” табдил дода шудааст ва муассиси он Вазорати молияи Ҷумҳурии 

Тоҷикистон мебошад. 

2.1. Донишгоҳ муассисаи давлатии таҳсилоти олии касбӣ буда, 

барномаҳои таҳсилоти олии касбӣ ва таҳсилоти касбии баъд аз муассисаи олии 

таълимӣ, маълумоти иловагии касбӣ, такмили ихтисос ва корҳои илмӣ-

тадқиқотиро амалӣ месозад. 

2.2. Донишгоҳ дорои ду бинои хобгоҳ буда, аз рӯи шароитҳои мавҷуда 

имкони таъмини 1086 нафар донишҷуёни ниёзмандро дошта, дар соли таҳсили 

2025 - 2026 тибқи дархостҳои донишҷуён 912 нафар ниёзмандон ба хобгоҳ 

таъмин гардидаанд, ки аз онҳо 198 нафар духтарон ва 714 нафар писарон 

мебошад. Инчунин дар хобгоҳ 48 нафар кормандон ва омӯзгорон бо ҳуҷраи 

истиқоматӣ ҷойгир карда шудааст.  

2.3. Китобхонаи Донишгоҳ дорои 2 толори хониш, толори китобхонаи 

илмӣ бо 300 ҷойи нишаст ва толори китобхонаи электронӣ зиёда аз 88000 

нусха адабиётҳо, ки қисми зиёди онҳо бо забони русӣ мебошад, ташкил 

намуда, фонди умумии китобхона 212175 нусха адабиётҳоро доро аст. 

2.4. Донишгоҳ пурра ба низоми кредитии таҳсилот гузашта, дар соли 

таҳсили 2025 - 2026 ҷараёни таълим дар 7 факултет, 21 кафедраҳои тахассусӣ 

ва 8 кафедраи умумидонишгоҳӣ аз рӯи 58 ихтисос бо фарогири 8163 нафар 

донишҷӯён ба таҳсил фаро гирифта шудаанд, ки аз онҳо таҳсили буҷавӣ 1697 

нафар ва таҳсили шартномавӣ 6466 нафарро ташкил намуда, аз онҳо 35 нафар 

ба ҳайси унвонҷӯ, 25 нафар доктор аз рӯи ихтисоси PhD ва магистратура 298 

нафар дар асоси “Низомномаи низоми кредитии таҳсилот дар муассисаҳои 

таҳсилоти олии касбии Ҷумҳурии Тоҷикистон”, ки бо қарори мушовараи 

Вазорати маориф ва илм аз 30.12 соли 2016, №19/24 тасдиқ шудааст, 

роҳандозӣ мешавад. 

2.5. Дар Донишгоҳ 347 гурӯҳи академӣ мавҷуд буда, аз ин шумора 244 

гурӯҳ шакли таҳсили рӯзона (208 гурӯҳ - тоҷикӣ, 32 гурӯҳ - русӣ ва 4 гурӯҳ - 

англисӣ), 103 гурӯҳи шакли таҳсилоти фосилавӣ ва таҳсилоти олии дуюм дар 

курсҳои 1, 2, 3, 4 мебошанд. 

2.10. Дар солҳои таҳсили 2023 – 2024, 2024 – 2025 ва 2025 - 2026 тибқи 

нақшаи қабул ба Донишгоҳ бояд мутаносибан 2046 нафар, 2112 нафар ва 2700 

нафар қабул мешуд, ки аз ин 1758 (86 %) нафар, 1902 (90 %) нафар ва 2292 

(84,8%) нафар донишҷӯён тавассути Маркази миллии тестии назди 

Президенти Ҷумҳурии Тоҷикистон ба Донишгоҳ қабул гардиданд. 

3. Давраи солҳои 2024 – 2025 дар Донишгоҳ мутаносибан 386 нафар ва 

444 нафар омӯзгорон фаъолият дошта, аз онҳо 363 нафар ва 403 нафар 

омӯзгорони асосӣ ва 23 нафар ва 41 нафар устодони ҳамкори берунаро дар бар 

гирифта, аз шумораи умумии омӯзгорони асосӣ 19 ва 21 нафарашон докторони 

илм профессор, 128  ва 138 нафар номзади илм – дотсент ва 216 - 244 нафар 

муаллимҳои калон ва ассистентон мебошанд.  

3.1. Олимони Донишгоҳ дар 29 (кафедра) самт аз руйи 4 мавзӯъ 

фаъолияти илмӣ бурда, дар давраи солҳои 2024 – 2025 мутаносибан 26 нафар 

ва 12 нафар устодон рисолаи номзадиашонро ҳимоя намуданд, ки аз инҳо 4 

нафар ва 3 нафар рисолаи докторӣ мебошад. 

3.2 Дар соли таҳсили 2025 - 2026 дар Донишгоҳ 15 нафар донишҷӯёни 

ятими кулл ва 34 нафар донишҷӯёни дорои имкониятҳои маҳдуд таҳсил 

менамоянд, ки аз онҳо 8 нафар донишҷӯни ятими кулл ва 2 нафар маъюбон ба 

хобгоҳ тариқи ройгон таъмин карда шудааст. 

4. Донишгоҳ дорои 5 бинои таълимӣ, 343 адад синфхонаҳо дар ду баст бо 

11200 ҷойи нишаст, 11 адад синфхонаҳои компютерӣ, 4 синфхонаи 

лингофонӣ, 2 маркази тестӣ ва бақайдгирӣ, як маркази ахбор ва омор, як 

маркази технологияи иттилоотӣ ва коммуникатсионӣ, як шуъбаи мониторинг 

ва идораи сифати таҳсилот, як шуъбаи кор бо ҷавонон, як бахши таҷрибаомӯзӣ 

ва рушди касбият, як китобхонаи электронӣ, 3 қироатхона, 3 толори ҷаласа ва 

2 майдончаи варзишӣ мебошад. 

4.1. Дар Донишгоҳ зиёда 2300 номгӯй таҷҳизоти навъи гуногуни 

технологияҳои иттилоотӣ ва коммуникатсионӣ, аз ҷумла 1166 адад компютер, 

121 ноутбук, 220 моноблок, 36 адад тахтаҳои электронӣ, 49 адад проектор, 79 

адад планшетҳои деворӣ, 8 адад банерҳои экранӣ ва зиёда аз 250 адад 

принтерҳои оддӣ ва бисёрфунксионалӣ мавриди истифода қарор дошта, аз 

инҳо дар давраи солҳои 2024 – 2025 ба миқдори 55 панели интерактивӣ, 32 

принтер, 8 моноблок, як ноотбук ва 5 видеорегистратор харидорӣ шудааст. 

5. Шаҳодатномаи Донишгоҳ дар бахши бақайдгирии давлатии шахсони 

ҳуқуқӣ ва соҳибкорони инфиродӣ дар ноҳияи Синои шаҳри Душанбе ба сабти 

давлатӣ гирифта шуда, дорои рақами мушаххаси андозсупорандаи (РМА) 

040037074 ва РЯМ 0410017392 мебошад. 

6. Бо мақсади иҷрои Барномаи давлатии такмили таълим ва омузиши 

забонҳои русӣ ва англисӣ дар Ҷумҳурии Тоҷикистон барои давраи то соли 

2030, ки бо қарори Ҳукумати Ҷумҳурии Тоҷикистон аз 30.08 соли 2019 №438 

тасдиқ шудааст, дар соли 2025 дар кафедраи забонҳои хориҷӣ ва русии 

Донишгоҳ ду нафар омӯзгор рисолаи илмии худро ҳимоя намудаанд. 

6.1. Ҷиҳати иҷрои бандҳои нақшаи чорабиниҳо оид ба амалисозии 

“Барномаи давлатии тайёр кардани кадрҳои сатҳи баланди илмӣ барои солҳои 

2021 - 2030”, ки бо қарори Ҳукумати Ҷумҳурии Тоҷикистон аз 30.06 соли 2021, 

№264 тасдиқ шудааст, аз тарафи омӯзгорон корҳои илмӣ, аз ҷумла, ҳимояи 

рисолаи докторӣ, ҳимояи рисолаи номзади илм ва ҳимояи рисолаи доктори 

фалсафа аз руи ихтисос PhD дар умум мутаносибан 22 нафар ва 13 нафар 

кормандон ва омӯзгорон ҳимоя намуданд. 

6.2. Барномаи мақсадноки давлатии рушди илмҳои риёзӣ, дақиқ ва табиӣ 

барои солҳои 2021 – 2025 ва нақшаи чорабиниҳо оид ба амалигардонии он, ки 

бо қарори Ҳукумати Ҷумҳурии Тоҷикистон аз 30.04 соли 2021, №170 тасдиқ 

шудааст, дар Донишгоҳ конференсияҳо, семинарҳо ва мизи мудаввар баргузор 

гардида бошад, ҳам аз тарафи масъулин иҷроиши Барнома дар сатҳи зарурӣ ба 

роҳ монда нашуда, маълумотҳо вобаста ба иҷроиши бандҳо нопурра ва дар 

баъзе ҳолатҳо бе ҳуҷҷатҳои асоснокшуда пешниҳод гардида, маблағгузории 

Барнома тибқи нақша аз ҳисоби маблағҳои буҷетӣ, грантӣ ва маблағҳои 

махсуси муассисаҳо ба инобат гирифта шуда бошад, ҳам ҷиҳати иҷроиши 

бандҳои Барнома аз сарчашмаҳои болозикр маблағгузорӣ карда нашудааст. 

7. Донишгоҳ ба сохтори буҷети ҷумҳуриявӣ дохил буда, маблағгузории 

он дар асоси сметаи ягонаи даромад ва хароҷот аз ҳисоби маблағҳои буҷети 

ҷумҳуриявӣ ва маблағҳои махсус (аз ҷумла таҳсили шартномавии донишҷӯён 

ва дигар манбаъҳо) амалӣ карда мешавад.  

7.1. Сметаи ягонаи даромад ва хароҷоти Донишгоҳ аз ҳисоби маблағҳои 

буҷети ҷумҳуриявӣ ва махсус дар мувофиқа бо Вазорати молияи Ҷумҳурии 

Тоҷикистон тасдиқ карда шудааст. 

8. Нархномаи таҳсили шартномавии як нафар донишҷӯ барои солҳои 

таҳсили 2023 – 2024, 2024 – 2025 ва 2025 – 2026 мутаносибан аз руйи 46, 48 ва 

49 намуд ихтисосҳо бо Вазорати молия, Вазорати маориф ва илм ва Хадамоти 

зиддиинҳисории назди Ҳукумати Ҷумҳурии Тоҷикистон мувофиқа карда 

шудааст. 

9. Бо назардошти камбудию норасоиҳои молиявии муайян кардашуда дар 

чорабинии аудитории гузаронидашуда, тибқи муқаррароти моддаҳои 7, 27 ва 

41 Қонуни Ҷумҳурии Тоҷикистон “Дар бораи Палатаи ҳисоби Ҷумҳурии 

Тоҷикистон” ба масъулини Донишгоҳ тавсияҳои зерин мувофиқи мақсад 

мебошад: 

- натиҷаи аудити мутобиқат ва молиявии Донишгоҳ дар давраи солҳои 

2024 - 2025 мавриди баррасӣ қарор дода шуда, ҷиҳати бартараф намудани 

қоидавайронкуниҳои молиявии муайянгардида ва самараноку мақсаднок 

истифодабарии маблағҳои буҷетӣ тадбирҳои зарурӣ андешида шавад;  

- ҷиҳати амалисозии ҳадафҳои асосии Барномаҳои давлатӣ тадбирҳои 

зарурӣ роҳандозӣ карда шавад;  

- талаботҳои моддаи 19 ва 20 Қонуни Ҷумҳурии Тоҷикистон “Дар бораи 

буҷети давлатии Ҷумҳурии Тоҷикистон” барои солҳои молиявӣ, инчунин 

талаботҳои дигар санадҳои меъёрии ҳуқуқӣ дар соҳаи молияи давлатӣ риоя 

карда шавад; 

- таъмини риояи талаботи моддаи 60 Қонуни Ҷумҳурии Тоҷикистон “Дар 

бораи молияи давлатии Ҷумҳурии Тоҷикистон” ва Низомномаи низоми 

кредитии таҳсилот ҷиҳати равона намудани маблағҳои пешбинишуда барои 

пардохти музди меҳнат ва ба роҳ мондани назорати доимӣ аз болои истифодаи 

мақсадноки маблағҳои низоми триместрӣ. 

- муқаррароти моддаи 54 Қонуни Ҷумҳурии Тоҷикистон “Дар бораи 

молияи давлатии Ҷумҳурии Тоҷикистон” барои минбаъд аз байн бурдани 

қарзҳои кредиторӣ риоя карда шуда, хароҷоти маблағҳо мувофиқи сметаи 

тасдиқшуда ба роҳ монда шавад; 

- талаботҳои қонунҳои Ҷумҳурии Тоҷикистон “Дар бораи ҳимояи ҳуқуқи 

истеъмолкунанда” “Дар бораи ҳимояи рақобат” риоя карда шаванд; 

- аз ҷониби роҳбарият ва шахсони масъули Донишгоҳ оид ба рафти иҷрои 

корҳои сохтмонию таъмирӣ ва пешгирӣ намудан аз корҳои изофанависӣ дар 

ҳаҷм ва арзиши корҳои сохтмонӣ, назорати доимӣ бурда шавад; 

- бо мақсади дуруст бурдани қарзҳои кредиторӣ, инчунин беасос аз 

эътибор соқит накардан ва аз байн нарафтани қарздории дебитории 

донишҷуёни шартномавӣ тибқи муқаррароти Қонуни Ҷумҳурии Тоҷикистон 

“Дар бораи баҳисобгирии муҳосибӣ ва ҳисоботҳои молиявӣ” ва фармоиши 

Вазорати молияи Ҷумҳурии Тоҷикистон аз 09.04 соли 2015 №204 “Дастурамал 

оид ба тартиби таҳия ва пешниҳоди ҳисоботҳои молиявии солона ва фосилавӣ, 

Дастурамал оид ба тартиби таҳияи ҳисоботҳои молиявии маҷмуӣ 

(муттаҳидшуда) дар ташкилотҳои буҷетӣ ва хазинадорӣ” дар вақти тартиб 

додани ҳисоботҳои муҳосибӣ ба инобат гирифта шаванд. 

- оид ба беҳтар намудани ҳисоботҳои муҳосибӣ, ислоҳи камбудиҳо дар 

идоракунии молиявӣ ва таъмини хароҷоти мақсадноки маблағҳои 

пешбинишудаи буҷетӣ, тадбирҳои амалӣ андешанд; 
 
Сараудитори Палатаи ҳисоби  

Ҷумҳурии Тоҷикистон       Мирзозода А.М. 


